
Ágrip  
 

Aðalmarkmið okkar rannsóknar var að kanna tengsl fæðingardags á brottfall úr knattspyrnu 

hjá 4. flokki karla og kvenna hjá fimm íþróttafélögum á höfuðborgarsvæðinu. Við ætlum að 

rannsaka hvort það hafi áhrif á einstakling hvort hann er fæddur seint eða snemma á árinu  og 

hvort það hafi áhrif á brottfall. 

 Þátttakendur í rannsókninni voru iðkendur í 4. flokki karla og kvenna hjá Fram, Þrótti, 

Fylki, Stjörnuni og Haukum. Heildarfjöldi þátttakenda var 431 iðkandi og af því voru 280 

piltar og 151 stúlka.  Við könnuðum brottfallið hjá þessum fimm félögum með því að bera 

saman iðkendalista frá Felix kerfinu (félagakerfi ÍSÍ) frá tímabilinu 2007-2008 við nýja lista 

frá tímabilinu 2008-2009 hjá félögunum sjálfum til að kanna hversu stór hluti iðkenda skilaði 

sér ári síðar. Þetta gerðum við hjá hverju félagi fyrir sig til að kanna hversu mikið brottfallið 

var hjá félögunum. Eftir það  skiptum við árinu niður í þrjú tímabil, janúar-apríl, maí-ágúst og 

september-desember og flokkuðum þá sem hættu knattspyrnuiðkun niður eftir 

fæðingarmánuði og fengum út hversu hátt hlutfallið er eftir fæðingarmánuðum.  

 Í niðurstöðum rannsóknar okkar kom í ljós að af 431 iðkanda hættu 176 sem er 40,8% 

brottfall hjá báðum kynjum, að meðaltali, hjá þessum fimm félögum. Þó er brottfallið misjafnt 

eftir félögum (sjá niðurstöður). Einnig kemur í ljós að það er fylgni á milli fæðingardags og 

brottfalls hjá piltunum, því 60,7% pilta sem hætta knattspyrnuiðkun eru fæddir á síðasta 

þriðjungi ársins, en aðeins 23,2%  á fyrsta þriðjungi ársins og 37,1% á öðrum þriðjungi ársins. 

Niðurstöður stúlknanna eru svipaðar og hjá piltunum, því mesta brottfallið er hjá þeim 

stúlkum, sem eru fæddar á síðasta þriðjungi ársins eða 54,1%, en 41,6%  hjá þeim stúlkum 

sem eru fæddar á fyrsta þriðjungi ársins og 38,9% á öðrum þriðjungi ársins. 

 Þegar brottfall er skoðað eftir fæðingarmánuðum í okkar rannsókn þá má sjá að þeir 

iðkendur sem eru ólíklegri til að hætta knattspyrnuiðkun eru þeir leikmenn sem skipa íslensku 

karla landsliðin árið 2008. Því flestir leikmenn karlalandsliðsins eru fæddir á fyrsta þriðjungi 

ársins eða 41,3% og brottfallið hjá báðum kynjum er mest á síðasta þriðjungi ársins. 

Formáli  

 

Þessi ritgerð er hluti af B.S. námi í íþróttafræðum við Háskóla Íslands og er metin til tíu 

ETCS eininga.  

 Leiðsögukennari okkar var Örn Ólafsson lektor í íþróttafræðum og okkur til aðstoðar 

var Sigurður Ragnar Eyjólfsson M.S. í íþróttasálfræði, A-landsliðsþjálfari kvenna í 

knattspyrnu og fræðslustjóri KSÍ. 

 Þeim tveimur þökkum við sérstaklega fyrir aðstoð og leiðsögn við gerð þessarar 

rannsóknar, sem og aðstoð við heimildaöflun. 

 Einnig fá eftirtaldir bestu þakkir fyrir mikla aðstoð og skilning á þessu verkefni hjá 

okkur. Rúna Hilmarsdóttir verkefnastjóri Felix hjá ÍSÍ fyrir mikla aðstoð við gagnasöfnun á 

iðkendalistum félaganna. Einnig ber að þakka íþróttafulltrúum félaganna fimm, sem tóku þátt 

í rannsókninni okkar, þeim Ástu Hrafnhildi Garðarsdóttur íþróttafulltrúa Stjörnunnar, Þór 

Björnssyni íþróttafulltrúa Fram, Eysteini Pétri Lárussyni íþróttafulltrúa Þróttar Reykjavík, 

Herði Guðjónssyni íþróttafulltrúa Fylkis og Guðbjörgu Norðfjörð íþróttafulltrúa Hauka. 

 Í lokin viljum við þakka fjölskyldum okkar fyrir dyggan stuðning og mikinn skilning á 

endalausum fjarverum vegna ritgerðarvinnu meðan á henni stóð. 

1.0 Fræðilegur inngangur. 

 
Íþróttir og hreyfing eru mikilvægar fyrir almenning og ekki síst fyrir börn og unglinga. Íþróttir 

skipa ekki síður mikið forvarnargildi og því er mikilvægt að börnum og unglingum standi til 

boða að prófa sem flestar íþróttagreinar og stunda þær sem þeim líkar við (ÍSÍ, 1997). 

Vinsældir knattspyrnunnar fara hins vegar vaxandi með hverju árinu og því er mikilvægt að 

halda sem best utan um starfið og reyna að halda brottfalli í lágmarki (ÍSÍ, 2007). Því er 

mikilvægt að hugsa út í alla þætti starfsins og einn þeirra er fæðingardagur og þroski iðkenda. 

Íþróttafélögin spila þarna stórt hlutverk í að reyna að halda börnum og unglingum í 

íþróttum og starfsfólk þessara félaga er í lykilhlutverki í þeim efnum. Þetta á við um 

stjórnendur félaganna, þjálfara og í raun alla þá sem koma að íþróttastarfinu á einn eða annan 

hátt. Mörg félög eru að standa sig vel í því sem þau eru að gera, en betur má ef duga skal.  

Allir þurfa að leggjast á eitt við að reyna að halda börnum og unglingum við efnið svo 

þau flosni ekki upp úr íþróttum og hætti allri íþróttaiðkun sinni og jafnvel leiðist út í einhverja 

óreglu. Þarna erum við að tala um íþróttahreyfinguna og knattspyrnuhreyfinguna ásamt 

íþróttafélögunum, en allar þessar hreyfingar eru með stefnuyfirlýsingar sem þarf að halda í 

heiðri og fara eftir (ÍSÍ, án dags).  

 Í fræðilegum hluta munum við leitast við að kynna á fjölbreyttan hátt bæði rannsóknir 

og efni sem birtar hafa verið um þetta mikilvæga efni, sem tengist brottfalli barna og unglinga 

úr íþróttum. Ekki virðist mikið til af heimildum, hvorki íslenskum né erlendum, sem kannað 

hafa brottfall tengt því, hvenær á árinu iðkendur eru fæddir. Talsvert hefur þó verið skrifað 

um fæðingardagsáhrif tengt árangri í íþróttum og námi. 

 

1.1 Mikilvægi hreyfingar fyrir börn og unglinga . 

 

Heilsan er það mikilvægasta sem fólk á, óháð kyni, búsetu, þjóðerni eða aldri. Börn og 

unglingar eru þar ekki undanskilin. En staðreyndin er sú að þau eru að fitna og þyngjast 

(Þórsson & Helgason, 2007). Börn sem eru of þung hafa lakari sjálfsmynd, eru líklegri til að 

glíma við sálræn og heilsufarsleg vandamál og þau eru líklegri til að sýna fram á lakari 

námsárangur. Þjóðfélagsmunstrið í dag ýtir undir kyrrsetu og því er þörfin á líkams- og 

heilsurækt enn meiri í samfélaginu (Cooper & Fairburn, 2001). 

Jákvæð reynsla af hreyfingu á unga aldri eykur líkurnar á að fólk temji sér lífshætti, 

sem fela í sér hreyfingu á fullorðinsárum. Nauðsynlegt er að börn og unglingar hreyfi sig 

daglega því hreyfing stuðlar að eðlilegum vexti, þroska og andlegri vellíðan (Afl 

sjúkraþjálfun, 2008). Einnig þjálfar hún nauðsynlega hreyfifærni hjá börnum og unglingum og 

bætir líkamshreysti þeirra. Hreyfing leiðir af sér lífsfyllingu, ánægju, sterkara sjálfsmat og 

betri stjórn á eigin líkama og athöfnum (Bompa, 1999). Kröftug hreyfing, sem reynir á beinin, 

er mjög mikilvæg fyrir og á kynþroskaskeiðinu fyrir beinmyndun og beinþéttni (Afl 

sjúkraþjálfun, 2008). Ráðlagður dagsskammtur af hreyfingu fyrir börn og unglinga er lágmark 

60 mín á dag og það á að skipta henni  bæði í miðlungserfiða og erfiða hreyfingu, en tímanum 

má skipta niður í styttri tímabil (Lýðheilsustöð, 2008).  

 

1.2 Forvarnir  og íþróttastarf. 

 

Forvarnir eru oftar en ekki tengdar við varnir gegn vímuefnum, en hafa í raun mun víðtækari 

merkingu. Stutt skilgreining á forvörnum er sú, að við notum forvarnir til þess að auka 

lífsgæði okkar og færni (Marita á Íslandi, án dags). Rannsóknir hafa sýnt fram á það að 

íþróttir og regluleg hreyfing sé holl og góð fyri börn og unglinga. Íþróttaiðkun barna og 

unglinga dregur úr líkum á því að unglingar leiðist út í heilsuspillandi lifnaðarhætti, eins og 

reykingar og vímuefna notkun. Því fyrr sem regluleg hreyfing og íþróttir verða hluti af 

lífsmunstri barna og unglinga, þá aukast líkurnar á að það haldi áfram á fullorðinsárum 

(Menntamálaráðuneytið, 1999).  

Komið hefur í ljós að ef íþróttir eru stundaðar undir eftirliti íþróttafélags og þá undir 

handleiðslu faglærðs þjálfara þá minnka líkurnar enn meira á að unglingurinn lendi afvega og 

leiðist inn í heim vímuefna og óreglu (Menntamálaráðuneytið, 1999). 

 Rannsóknir á börnum og ungmennum sýna að þeim ungmennum, sem eru virk í 

íþróttastarfi reiðir betur af í námi og neyta síður vímuefna (Íþróttafélagið Grótta, 2008). 

Stuðningur foreldra er mjög mikilvægur þáttur í uppbyggingu og viðhaldi forvarna hjá 

unglingum, því þau ungmenni sem fá oft eða nær alltaf umhyggju og hlýju frá foreldrum 

sínum eru mun ólíklegri til að reykja, drekka eða nota vímuefni en þau ungmenni sem að fá 

sjaldan eða aldrei umhyggju eða hlýju frá foreldrum sínum (Björnsdóttir, 2003). 

 Unglingsárin eru sérstaklega hættulegur tími því að á þessum árum virðist hlutfall 

brottfalls úr íþróttum mjög hátt. Ástæðurnar virðast vera allt það nýja sem er í boði og þá helst 

reykingar, áfengis- og vímuefnaneysla (Þórlindsson, Karlsson, & Sigfúsdóttir, 1994). 

Rannsóknir sýna að þau ungmenni sem haldast í íþróttum eru oftast í góðum vinahópi þar sem 

flestir stunda jafnvel íþróttir og þessi ungmenni hafa yfirleitt góðan stuðning frá foreldrum 

líka (Þórlindsson, Karlsson, & Sigfúsdóttir, 1994). Rannsókn var gerð á meðal 

unglingalandsliðsmanna í knattspyrnu U-17 og U-19 karla og kvenna hér á landi og 

samkvæmt niðurstöðum þeirrar rannsóknar var stuðningur vina, sem voru einnig að æfa 

knattspyrnu, það sem skipti mestu máli og einnig stuðningur foreldra, því yfir 80% allra 

landsliðsmannanna fékk mjög mikinn stuðning frá eigin foreldrum, sem sýnir það að 

stuðningur foreldra og vina er gríðarlega sterkur áhrifaþáttur (Ríkharðsdóttir, 2008). Ásamt 

því að vera frábær forvörn gegn vímuefnum þá virðist íþróttaiðkun hækka einkunnir og 

vellíðan í skóla meðal barna og unglinga, sem og auka sjálfstraust og minnka þunglyndi 

(Hákonarson & Pálsson, 2006), (Þórlindsson, Karlsson, & Sigfúsdóttir, 1994). 

 Árið 1999 gerðu þeir Thompson, Barnsley og Dyck rannsókn á tengslum  

fæðingardags og sjálfsmorða hjá unglingum. Þeir komust að því að það er marktæk fylgni á 

milli fæðingardags og sjálfsmorða hjá unglingum. Þeir gerðu rannsókn á unglingum á sama 

aldursári og komust að því að þeir sem voru fæddir seint á árinu voru mun líklegri til að 

fremja sjálfsmorð en þeir einstaklingar sem voru fæddir á fyrri hluta ársins. Það var einnig 

fylgni á milli góðs námsárangurs og velgengni í íþróttum. Þeir, sem gekk vel í íþróttum, 

sýndu mun betri námsárangur, höfðu mun betra sjálfstraust og betri sjálfsmynd, en þeir sem 

ekki stunduðu íþróttir. Það var mun stærra hlutfall  nemenda, sem voru fæddir seint á árinu, 

sem framdi sjálfsmorð, þar sem nemendur sem fæddir voru seinna á árinu, höfðu verri 

sjálfsmynd, sýndu fram á lakari námsárangur og hættu allri íþróttaiðkun. Allt þetta eykur 

líkurnar á depurð, þunglyndi og vonleysi, sem aftur á móti eykur líkurnar á sjálfsmorði 

(Thompson, Barnsley, & Dyck, 1999). 

 Íþróttafélögin gegna lykilhlutverki í forvörnum gegn vímuefnanotkun, eins og fram 

hefur komið, þá neyta ungmenni sem æfa íþróttir síður vímuefna, eins og áfengis, eiturlyfja og 

tóbaks en þau ungmenni sem ekki stunda íþróttir (Guðlaugsson, 2002). Þarna skiptir hlutverk 

þjálfara miklu og er hann einn helsti áhrifavaldurinn í lífi þeirra ungmenna sem eru innan 

íþróttafélaganna. Það er einnig hlutverk þjálfara að fræða ungmennin um skaðsemi þess að 

neyta vímuefna. Það er einnig krafa hjá félögunum að þar skuli fara fram fræðsla um þessi 

mál og skaðsemi þess að neyta vímuefna (Guðlaugsson, 2002). 

 

1.2.1 Íþrótta hreyfingin (ÍSÍ) . 

 

Íþrótta- og Ólympíusamband Íslands hefur það að leiðarljósi í stefnuyfirlýsingu sinni, um 

íþróttauppeldi æskufólks innan íþróttahreyfingarinnar, að íþróttaiðkun barna og unglinga eigi 

að vera líkamlega, sálrænt og félagslega þroskandi (ÍSÍ, án dags). Ef þjálfun er vel skipulögð 

og markviss þá aukast möguleikar barna og unglinga á afreksumhverfi, þegar þau verða eldri. 

Hinsvegar er mikilvægt að allir þeir sem vilja stunda íþróttir fái tækifæri til þess og fái því 

jafnframt samkeppni eða líkamsrækt við hæfi. Séu aðferðir stefnunnar notaðar þá má tryggja 

meiri fjöldaþátttöku í íþróttum en áður og um leið skapa betri og fleiri aðstæður fyrir 

afreksmenn framtíðarinnar. Íþróttasambandið hefur einnig gefið út stefnuyfirlýsingu um 

forvarnir og fíkniefni. Þar tekur Íþróttasambandið fram að neysla áfengis, tóbaks eða fíkniefna 

eigi aldrei  samleið með iðkun íþrótta (ÍSÍ, 1997). 

Íþrótta- og Ólympíusamband Íslands vill efla forvarnarhlutverk sitt og vill að 

íþróttafélögin í landinu einbeiti sér að eftirfarandi þáttum. Að sett sé fram markviss stefna, að 

stuðla að aukinni og almennri þátttöku ungs fólks í íþróttastarfi og að þekking sé aukin á sviði 

fíkniefna og forvarna innan hreyfingarinna svo fátt eitt sé nefnt. En í viðauka, sem fylgir 

ritgerð, má sjá báðar stefnuyfirlýsingar ÍSÍ í heild sinni (ÍSÍ, án dags).  

 

1.2.2 Knattspyrnuhreyfingin (KSÍ) . 

 

Knattspyrnusamband Íslands hefur líkt og ÍSÍ gefið út stefnuyfirlýsingu um þjálfun barna og 

unglinga. KSÍ leggur upp með og gefur út í sinni stefnu að knattspyrna eigi að vera þroskandi 

líkamlega, félagslega og andlega. Með þessu móti ættu að skapast aðstæður fyrir sem flest 

börn og unglinga til þess að stunda knattspyrnu og njóta sín innan knattspyrnuhreyfingarinnar. 

Ef börn og unglingar fá skipulagða og markvissa þjálfun í yngri flokkunum þá ættu 

möguleikar leikmanna að vera töluvert meiri á að verða afreksmenn þegar þeir verða eldri og 

eru búnir að þroskast líkamlega og andlega. Lagt er upp með að allir fái tækifæri við sitt hæfi 

til þess að iðka knattspyrnu hvort sem þeir hafi valið sér afreksmennsku eður ei. Þjálfun barna 

á við 12 ára aldur og yngri, en þjálfun unglinga á við 13 ára aldur til og með 19 ára aldri (KSÍ, 

án dags). 

 Hér að neðan má sjá helstu þætti samkvæmt KSÍ, sem tengjast þjálfun unglinga 13-16 

ára, en í viðauka sem fylgir ritgerð má sjá stefnuyfirlýsingu KSÍ í heild sinni (KSÍ, án dags). 

 

ü Þjálfun byggist meira en áður á þoli, krafti og hraðaæfingum ásamt 

liðleikaþjálfun. 

ü Viðhalda og bæta áður lærða tæknilega færni. 

ü Auka skilning á leikfræðilegum atriðum. 

ü Skapa félagslega jákvæðar aðstæður og umhverfi með knattspyrnustarfinu. Sérstök 

áhersla sé lögð á að skapa unglingum félagslega góðar aðstæður innan félagsins. 

Til þess skulu öll tækifæri sem bjóðast til hópþátttöku, hópferða og félagslegra 

athafna innan vallar sem utan nýtt til hins ítrasta. 

ü Kynna keppnis- og afreksíþróttamennsku og þann hugsunarhátt sem nauðsynlegur 

er til að árangur náist. 

ü Kynna þá möguleika sem bjóðast þeim sem vilja iðka knattspyrnu sem líkamsrækt 

og vegna félagsskaparins. 

ü Æfingar séu fjölþættar. 

ü Sérhæfing hefjist. 

ü Fræðsla um vöxt og þroska fari fram. 

ü Fræðsla um heilbrigðan lífsstíl fari fram. 

ü Allir unglingar fái tækifæri til æfinga og keppni miðað við þroska og getu. 

ü Öll félög sjái til þess að skapa sem jöfnust tækifæri til að stunda knattspyrnu sem 

keppnisíþrótt annars vegar og líkamsrækt hins vegar. 

ü Leikið verði í 11 manna liðum. Einnig verði áfram leikið í 7 manna liðum. 

ü Fyrir 13 og 14 ára skal keppni fara fram á félags-, héraðs-, landshluta- og 

landsvísu og hugsanlega erlendis. Lið sem og einstaklingar vinna til verðlauna. 

ü Fyrir 15 og 16 ára skal keppni fara fram á félags-, héraðs-, landshluta- og 

landsvísu og erlendis. Árangur í keppni orðinn markmið sem stefnt er að og 

þjálfunin miðast við. Lið sem og einstaklingar vinna til verðlauna. 

1.3 Fæðingardagsáhrif. 

 

Fæðingardagsáhrif (relative age effect) er sá munur sem er á börnum og unglingum sem eru á 

sama aldursári, en munurinn á einstaklingunum stafar af ólíkum fæðingardegi þeirra á sama 

árinu. Börn sem eru fædd í jan¼ar hafa um eins §rs forskot § Ī§ ñjafnaldraò s²na sem eru fÞdd 

í desember. Þessi munur getur haft áhrif á frammistöðu barna og unglinga á hinum ýmsu 

sviðum vegna fæðingardags því þarna getur verið mikill þroskamunur ekki bara líkamlega 

heldur einnig andlega (Barnsley, Thompson, & Legault, 1992). Aðalnámskrá grunnskólanna 

segir til um að börn sem fædd eru á sama árinu eigi að vera í sama bekk, hvort sem þau eru 

fædd snemma í janúar eða seint í desember (Menntamálaráðuneytið, 1999). 

 Rannsóknir sýna að þau börn sem fædd eru seint á árinu séu líklegri til að hætta í 

íþróttum, ganga verr í skóla og lenda í þunglyndi. Einnig eru til rannsóknir sem að sýna að 

tíðni sjálfsmorða hjá börnum og unglingum er hærri hjá þeim, sem fæddir eru seint á árinu 

(Thompson, Barnsley, & Dyck, 1999). Þetta er staðreynd sem verður að taka alvarlega og því 

er mjög mikilvægt að skólarnir og íþróttafélögin reyni að gera allt sem í þeirra valdi stendur 

til að hlúa að þessum börnum og unglingum. 

 Þessi munur er enn meiri innan knattspyrnunnar  því þar getur verið allt að tveggja ára 

munur á einstaklingum innan sama flokks. Ef við berum saman einstakling sem er á eldra ári 

og er fæddur í janúar og annan einstakling sem er á yngra ári og er fæddur í desember þá er 

mikill þroskamunur á þessum tveimur einstaklingum.  

 Þessara fæðingardagsáhrifa gætir út um allt en þetta sést glöggt í 

knattspyrnuheiminum þegar verið er að velja í úrvalslið í yngri landslið út um allan heim að 

það er mun hærra hlutfall úrvals leikmanna sem eru fæddir á fyrri hluta ársins sem eru í 

þessum landsliðum en þeirra leikmanna sem eru fæddir seint á árinu og þá er talað um 

fæðingardagsáhrif innan knattspyrnunnar (FootballTricks, 2007).  

Hérna í töflunni fyrir neðan er listi yfir fæðingarmánuði landsliðsmanna í U-17 ára 

landsliðum þessara landa sem tóku þátt á HM 2005 í þessum aldursflokki. Þar sést glögglega 

hvernig skiptingin er á milli mánaða og hversu hátt hlutfall leikmanna eru fæddir á fyrri hluta 

ársins (FootballTricks, 2007).  Þetta er tafla með leikmönnum sem eru fæddir árið 1988. Þeir 

leikmenn sem eru fæddir árið 1989 eru merktir * og þeir sem eru merktir með # eru fæddir 

árið 1990.
 

 

U-17 World Cup 

2005 Jan Feb Mar Apr May Jun Jul Aug Sep Oct Nov Dec 

Australia 3* 2* 1 2 1 2   2 2 3     

Brazil 3 2 1 3 3 2 2* 3*   1     

China 5* 5** 1 3* 3   1*     1     

Costa Rica 6 2 2 2 4 2     1 1     

Cote D'Ivoire   1* 2* 2   1   2* 2# 2* 2* 6** 

Gambia 3***   1   1*   1* 2** 1* 3 2 6*** 

Ghana     2 1*   2* 4*# 2**   3* 2* 4* 

Italy 1 1 2 4 4 2   4 1 1     

Korea 3* 2*   3* 2# 1 2 1 1 2 1 2 

Mexico 3 4 4* 5 2* 1 1           

Nederland 3* 1 4 3* 2 1 3 2       1 

Peru 2 3 4 1 3   2* 1   1 2 1 

Qatar 2 2 2 3 3 3 2     2 1   

Turkey 7 1 2 1   1 3 2 1 2     

Uruguay 3 5 4 3   1* 2   1 1     

USA 2 1 3* 2 2 3 1*   1 1 3* 1 

   

Tafla 1: Listi yfir fæðingarmánuði landsliðsmanna í U-17 ára landsliðum þeirra landa sem tóku þátt á HM 2005 í 

þessum aldursflokki (FIFA, 2005). 

 

 Það má geta þess að Mexikó varð heimsmeistari árið 2005 á HM U17 og það er 

enginn leikmaður í liði Mexikó sem er fæddur í ágúst eða síðar á árinu (FIFA, 2005). 

 Samkvæmt Rannsókn Glamser og Vincent (2004) þá er um 60% leikmanna í 

landsliðum Bretlands, Belgíu, Ástralíu, Brasilíu, Hollands, Frakklands og fleiri landa fæddir á 

fyrri hluta ársins (Glamser & Vincent, 2004). 

 

1.3.1 Líkamlegur þroski út frá fæðingardegi.  

 

Þegar  talað er um líkamlegan þroska út frá fæðingardegi, þá er átt við að einstaklingar séu 

misjafnlega langt komnir í líkamlegum þroska og það er oft vegna aldurs og mismunandi 

líkamlegs og andlegs þroska. Einstaklingur sem er 13 ára  fæddur 1. janúar og  einstaklingur 

sem er jafn gamall fæddur 31. desember sama ár, eru oft ekki á sama stað í líkamlegum 

þroska. 

 Það getur verið mikill líkamlegur þroskamunur á börnum og unglingum þegar þau eru 

að vaxa úr grasi og á það sérstaklega við í þessu  tveggja ára flokka kerfi í knattspyrnunni á 

Íslandi. Eins og kemur fram í rannsókn Williams J. árið 2008,  þá eru þeir einstaklingar sem 

fæddir eru í janúar líklegri til að hafa meiri líkamsmassa, vera stærri, hafa meiri styrk og meiri 

snerpu, en þeir einstaklingar sem fæddir eru í desember (Williams, 2008). 

 

1.3.2 Andlegur þroski út frá fæðingardegi. 

 

Um 6-7 ára aldurinn fer að bera á breytingum í hugsun og hegðun hjá börnum. Þau fara að 

móta persónuleikann betur og fara að verða sjálfstæðari í hugsun og öllum gjörðum. Þau 

verða öruggari með sig og sjálfsstraust þeirra eykst til muna. Allt þetta ferli hefur áhrif á unga 

einstaklinga og allar þeirra gjörðir og þá koma oft upp hin ýmsu vandamál sem hrjá marga 

einstaklinga. Þetta eru vandamál eins og hegðunar vandamál, skólafælni og námserfiðleikar. 

Þetta stafar ekki af greindarskorti heldur er um að ræða einbeitingarskort, lítið úthald, 

áhugaleysi og jafnvel kvíða (Björnsson, 1993). 

 Tilfinningalíf er viðkvæmt og fjölbreytt á unglingsárunum en persónuleiki, sjálfsmat 

og sjálfstraust nær nokkuð góðum stöðugleika á þessum árum. Það eru helst 

hegðunarvandamál sem birtast en það er yfirleitt vegna einbeitingarskorts, áhugaleysis og 

óreglu því notkun vímuefna er stórt vandamál á þessum aldri, því á unglingsárunum eru 

krakkar mjög áhrifagjarnir (Björnsson, 1993). 

 Tengsl aldurs og sálrænna eiginleika helst í hendur við þroska barna og unglinga í 

aldri. Þannig er munur á sálrænum þroska hjá þeim sem fæddir eru snemma á árinu og hjá 

þeim sem fæddir eru seint á sama ári (Thompson, Barnsley, & Battle, 2004). 

 

1.4 Fæðingardagsáhrif og val í landslið eða úrvalshópa. 

 

Það getur skipt máli hvort einstaklingur er fæddur í janúar eða í desember og það getur haft 

mjög mótandi áhrif á hann og allt hans líf. Áhrifin geta verið miklu meiri en fólk gerir sér 

grein fyrir. Þessi áhrif virðast vera til staðar innan knattspyrnunnar hér á landi sem og alls 

staðar í heiminum. T.d virðast leikmenn sem fæddir eru seint á árinu valdir hlutfallslega 

sjaldnar í öll karlalandslið Íslands en þeir sem fæddir eru snemma á árinu (KSÍ, 2008). 

 Á knattspyrnumóti unglingalandsliða 18 ára voru 8 landslið saman komin og 126 

leikmenn en á meðal þeirra var enginn leikmaður fæddur í desember (Eyjólfsson, 2006). Þessi 

þróun virðist vera svipuð hér á landi hvað karlalandsliðin varðar því hlutfall leikmanna sem 

eru fæddir seint á árinu er miklu minna en hlutfall þeirra sem eru fæddir snemma á árinu 

(KSÍ, 2008).  

 Það eru æ fleiri sem hætta alveg íþróttaiðkun sinni og það eru margar ástæður sem þar 

liggja að baki sem ekki verða taldar upp hér. Hægt er að rekja það að hluta til, til þess að þeir 

sem fæddir eru seint á árinu eru oftar en ekki komnir styttra í líkamlegum þroska en þeir sem 

fæddir eru fyrr á árinu (Williams, 2008).  

Rannsókn, sem Helsen, Winckel og Williams gerðu, staðfestir þessi tengsl. Þeir 

könnuðu aldursdreifingu í 15, 16, 17, og 18 ára knattspyrnulandsliðum 10 Evrópuþjóða. 

Niðurstöðurnar voru þær að hlutfall leikmanna sem voru fæddir á fyrstu þremur mánuðum 

ársins eða í janúar, febrúar eða mars var allt frá 36% til 50% leikmanna en hlutfall þeirra 

leikmanna sem voru fæddir í þremur síðustu mánuðum ársins þ.e.a.s í október, nóvember og 

desember var frá 3.9% til 17% leikmanna (Helsen, Winckel, & Williams, 2005).   

Í rannsókn á 15 ára landsliði Bandaríkjanna í knattspyrnu sýndu niðurstöður að  meira 

en helmingur leikmanna liðsins voru fæddir á fyrstu þremur mánuðum ársins en einungis tveir 

leikmenn voru fæddir á þremur síðustu mánuðum ársins (sjá mynd 1). Sama  er í eldri 

landsliðum Bandaríkjanna þó svo að línurnar séu ekki alveg eins og þegar eldri landsliðin eru 

könnuð. En þetta munstur virðist ekki vera einskorðað við knattspyrnuna því þetta á líka við í 

öðrum íþróttagreinum eins og dansi, tennis og hockey (Williams, 2008). 

 

 

 

Mynd 1:  Fæðingarmánuðir leikmanna í landsliðum Bandaríkjanna í knattspyrnu 2008 (Williams, 2008). 

 

 Þó er ekki einvörðungu hægt að tengja ástæðu brottfalls við fæðingardag þó svo hann 

hafi hugsanlega áhrif. 

Rannsókn, sem gerð var á tveimur stærstu hokkídeildum unglinga í Kanada, leiddi í 

ljós að líkurnar á velgengni var minni hjá þeim sem fæddir voru seint á árinu og mest hjá 

þeim sem voru fæddir snemma á árinu. Í hokkí í Kanada er raðað í lið eftir almanaksári og því 

er auðvelt að sjá muninn á möguleikum iðkenda eftir fæðingardegi. Þegar átt er við 

möguleika,  þá er átt við að iðkendur nái langt í íþróttinni eða séu valdir í landslið. Þetta er 

stutt með tölum úr atvinnumannadeildinni í Kanada árið 1980, en þá voru 40% leikmanna 

fæddir á fyrsta ársfjórðingi ársins, 30% á næsta, 20% á þeim þriðja og 10% á þeim síðasta  

(Barnsley, Thompson, & Barnsley, 1985). 

Mynd 2: Fæðingarmánuðir leikmanna í úrvalsdeildum yngri flokka í Kanada í hokkí árið 1985 (Barnsley, 

Thompson, & Barnsley, 1985). 

 

 Í hokkí er iðkendum á sama aldri oft skipt niður í hópa eftir getu. Í yngri flokkum í 

Edmonton í Kanada kom það í ljós að þeir sem skipuðu bestu hópana voru þeir sem voru 

fæddir fyrr á árinu og þeir sem skipuðu lakari hópana voru þeir sem fæddir voru seint á árinu. 

Einnig kom það í ljós í sömu rannsókn að þeir sem fæddir eru seint á árinu voru líklegri til 

þess að hætta hokkíiðkun sinni. Kenningin um fæðingardagsáhrif er því greinilega studd í 

þessari rannsókn því að þeir iðkendur sem  fæddir eru seint á árinu eiga í flestum tilvikum 

ekki sömu möguleika í keppnisíþróttum, eins og hokkí vegna minni líkamslegs og andlegs 

þroska (Barnsley & Thompson, 1988). 

 

 

 

Mynd 3: Getuskipting eftir fæðingarmánuði í yngri flokkum í hokkí í Edmonton Kanada árið1988 (Barnsley & 

Thompson, 1988). 

Eins og sést í rannsókn sem Barnsley o.fl. gerðu þá virðist ekki skipta máli hvort val í 

landslið eða úrvalshópa í knattspyrnu sé frá 1. janúar til 31. desember eða frá 1. ágúst til 31. 

júlí til að koma í veg fyrir fæðingardagsáhrif. Í þessari rannsókn var aldursdreifing 

landsliðsmanna könnuð í U17 ára og U21 árs landsliðum á HM karla í knattspyrnu 1989. Þar 

var valið eftir leikmönnum sem fæddir voru 1. ágúst til 31. júlí. Því eins og sést á mynd 4 þá 

eru þeir sem eru fæddir á fyrsta fjórðungi val ársins í  miklum meirihluta eða tæplega 50% 

leikmanna þ.e. þeir leikmenn sem eru fæddir í ágúst, september og október (Barnsley, 

Thompson, & Legault, 1992). 

 

 

 

Mynd 4:  Fæðingardagur leikmanna á HM U-17 og U-21 árið 1989 (Barnsley, Thompson, & Legault, 1992). 

 

1.5 Nám og einkunnir. 

 

Margar rannsóknir hafa sýnt að einkunnir þeirra barna, sem fædd eru seint á árinu, eru lakari 

en þeirra sem eru fædd fyrr á árinu, því það munar allt að einu ári í þroska á þeim elsta og 

þeim yngsta í sama árgangi. Börn sem eru yngri en bekkjarfélagar sýnast eiga það til að 

standa sig verr og eiga það jafnvel á hættu að vera talin með námsörðuleika og vandamál hvað 

varðar aðlögun (Barnsley námsgeta). 

 Í rannsókn sem var gerð í grunnskólum árið 2006, sýndi það sig að nemendur sem 

fæddir voru seint á árinu voru að meðaltali með lakari einkunnir en þeir sem fæddir voru fyrr 

á árinu. Hinsvegar leiddi rannsóknin það í ljós að þegar nemendur verða eldri þá minnkar 

bilið og einkunnirnar verða jafnari hjá öllum, hvort sem nemendur voru fæddir snemma eða 

seint á árinu (Stormont, 2008). 

 

 

1.6 Sjálfstraust og sjálfsmynd. 

 

Fæðingardagur virðist geta haft áhrif á sjálfstraust barna og unglinga og ýtt undir þunglyndi 

og tilhneygingu til sjálfsvíga. Rannsókn sem gerð var á sjálfstrausti barna og unglinga lýsti sér 

þannig að börnin voru með minna sjálfstraust í yngstu bekkjunum og svo hækkaði 

sjálfstraustið þegar þau urðu eldri, þessi útkoma átti við börn sem voru með sínum aldurshópi 

í bekk. Mesta sjálfstraustið var að finna hjá þeim börnum sem áttu með réttu að vera yngstir í 

sínum aldurshópi en voru í rauninni elstir því foreldrar þeirra höfðu frestað skólagöngu þeirra 

um eitt ár og fyrir vikið voru þeir elstir (Thompson, Barnsley, & Battle, 2004). 

 Sú staðreynd að vera fæddur seint á árinu í sínum aldurshópi hefur mikið að segja því  

þau börn sem eru fædd seint á árinu eru styttra á veg komin hvað varðar þroska, bæði andlega 

og líkamlega. Fyrir vikið standa þau ekki jafnvel að vígi á hinum ýmsu sviðum eins og t.d. 

skóla og íþróttum. Þetta lýsir sér í lélegu sjálfstrausti sem leiðir vísast til þunglyndis og 

vonleysis, og er jafnvel talið að geti leitt til sjálfsvíga (Thompson, Barnsley, & Dyck, 1999). 

Árið 1999 rannsökuðu Thompson og félagar tengsl fæðingardaga og sjálfsvíga með því að 

safna saman upplýsingum um alla undir 20 ára aldri sem höfðu framið sjálfsvíg í Alberta á 

árunum 1979-1992. Rannsóknin náði  til 150 skóla sem voru á Alberta svæðinu. Það var 

hinsvegar misjafnt hvenær skólarnir tóku börnin inn, því sumir skólarnir tóku börnin inn 

þegar þau urðu 6 ára gömul á tímabilinu 1.jan-31.des en aðrir tóku börnin inn þegar að þau 

urðu 6 ára á tímabilinu 1.mars-28.feb. Niðurstöður rannsóknarinnar leiddu í ljós að börn sem 

voru fædd í janúar stóðu sig vel í öðru kerfinu, þar sem þau voru elst, en þau voru hinsvegar í 

hópi þeirra yngstu í hinu kerfinu og þar stóðu þau sig ekki jafn vel. Það skipti því sköpum í 

hvaða skóla þau fóru. Rannsóknin leiddi í ljós að tíðni sjálfsvíga var hærri hjá nemendum sem 

fæddir eru seint á sínu skólaári (Thompson, Barnsley, & Dyck, 1999). 

1.7  Markmið rannsóknar . 

 

Okkur fannst eftir viðtal við leiðbeinanda okkar ótrúlega spennandi að velta fyrir okkur 

áhrifum fæðingardags á brottfall úr knattspyrnu. Þessi þáttur hefur lítið verið rannsakaður 

hérlendis og þess vegna þörfin mikil fyrir rannsókna að þessu tagi og kanna tengsl 

fæðingardags á brottfall úr knattspyrnu á Íslandi. Því er aðalmarkmið rannsóknarinnar að 

kanna tengsl fæðingardags á brottfall úr knattspyrnu hjá árgangi ´94 og ´95  karla og kvenna, 

tímabilin 2007/2008 og 2008/2009.  

 

Rannsóknarspurning okkar er því svo hljóðandi: 

Eru tengsl á milli þess, hvenær einstaklingur er fæddur á árinu og brottfalls úr knattspyrnu hjá 

4. flokki karla og kvenna? 

 

Okkar tilgáta er eftirfarandi: 

Að fleiri einstaklingar sem eru fæddir seint á árinu hætta knattspyrnuiðkun sinni, en þeir 

einstaklingar sem eru fæddir fyrr á árinu. 

2.0 Aðferðarfræði. 

 

Rannsóknin var unnin í samstarfi við þau íþróttafélög sem urðu fyrir valinu en þau voru fimm 

talsins. Hjá félögunum fengum við iðkendalista fyrir tímabilið 2008/2009 og einning 

samþykki félaganna fyrir því að ÍSÍ myndi veita okkur iðkendalista félaganna frá tímabilinu á 

undan, 2007/2008. 

 

2.1 Undirbúningur . 

 

Undirbúningur að þessu verkefni hófst strax á haust mánuðum 2008 þar sem efnið var 

ákveðið og talað var við Sigurð Ragnar Eyjólfsson fræðslustjóra KSÍ og þjálfara íslenska 

kvennalandsliðsins í knattspyrnu. Hann kom með ákveðnar hugmyndir og fannst verkefni 

áhugavert. Byrjað var á því að fá iðkendalistana hjá þeim félögum sem valin voru af 

handahófi til að taka þátt í rannsókninni. Hjá ÍSÍ fengum við svo iðkendalista úr Felix kerfinu 

til samanburðar. 

 Eftir mikla heimildavinnu kom í ljós að það hafa ekki verið gerðar margar rannsóknir 

á þessu efni en þó nokkrar um brottfall úr íþróttum og knattspyrnu en ekki þar sem tengsl 

fæðingardags er kannað sérstaklega. Þegar allri heimildavinnu var lokið var hafist handa við 

skrif og vinnu úr þeim upplýsingum sem við höfðum fengið.  

 

2.2. Rannsóknaraðferð. 

 

Notast var við megindlega rannsóknaraðferð í þessari rannsókn þar sem iðkendalistar á milli 

ára voru bornir saman hjá þeim fimm knattspyrnufélögum sem tóku þátt í rannsókninni. Við 

fengum iðkendalista frá Felix skráningakerfi ÍSÍ hjá þessum fimm félögum fyrir árið 2007-

2008 og til samanburðar fengum við nýja iðkendalista hjá félögunum fyrir árið 2008-2009. 

Þessir listar voru bornir saman til að kanna brottfall hjá þessum fimm félögum og við skiptum  

árinu niður í þrjú tímabil þ.e. janúar-apríl, maí-ágúst og september- desember og flokkuðum 

þá sem hættu knattspyrnuiðkun niður eftir fæðingarmánuðum til að kanna tengsl fæðingardags 

við brottfallið. 

2.3 Þátttakendur í rannsókninni. 

 

Þátttakendur í þessari rannsókn eru allir iðkendur í 4.flokki karla og kvenna tímabilið 

2007/2008 og iðkendur í 3. og 4.flokki karla og kvenna tímabilið 2008/2009 hjá þeim 

félögum sem að við vorum að rannsaka (Þróttur R, Stjarnan, Haukar, Fram og Fylkir). 

Heildarfjöldi þátttakenda var 431 iðkendur frá fimm íþróttafélögum þar af voru 280 piltar og 

151 stúlka.  

 

2.4 Val á íþróttafélögunum. 

 

Ákveðið var að taka fimm íþróttafélög og kanna brottfall hjá þeim í 4. flokki karla og kvenna 

í knattspyrnu. Við ákváðum að taka fyrir þau félög sem eru á höfuðborgarsvæðinu. Aðal 

ástæðan fyrir því er sú að það er minni stærðarmunur á félögunum á Reykjavíkursvæðinu og 

hugsanlega marktækari niðurstöður en ef við værum að bera saman stórt félag í Reykjavík og 

lítið félag af landsbyggðinni. 

 Öll íþróttafélögin á höfuðborgarsvæðinu voru sett í hatt og dregin voru upp fimm 

félög, en þannig höfðu öll félögin jafna möguleika á því að vera dregin út þar sem um var að 

ræða svokallað einfalt slembiúrtak (simple random sample). Þar sem öllum íþróttafélögunum 

er gefið númer og þau skrifuð á miða. Miðunum er svo rúllað upp og þeir settir í skál og fimm 

miðar dregnir upp tilviljanakennt úr skálinni (Halldórsdóttir & Kristjánsson, 2004). Þau félög 

sem lentu í úrtakinu voru Fylkir, Fram, Haukar, Þróttur og Stjarnan. Allt eru þetta frekar 

rótgróin íþróttafélög og vel samanburðarhæf.  

 

2.5 Úrvinnsla gagna. 

 

Við úrvinnslu gagna var notast við forritin SPSS 15.0 for Windows, Microsoft Office Excel 

2003 og Microsoft Office Word 2003. Tíðni, fylgni og marktækni var reiknað út í SPSS og 

Excel var notað til þess að gera súlurit. 

3.0 Niðurstöður. 
 

Úrtakið í okkar rannsókn voru iðkendur fæddir árið 1994 og 1995 í fimm íþróttafélögum af 

höfuðborgarsvæðinu. Um er að ræða hópana sem skipuðu 4.flokk karla og kvenna tímabilið 

2007/2008. Kannað var hversu margir af þessum iðkendum héldu sinni knattspyrnuiðkun 

áfram á næsta tímabili, 2008/2009. 

 

 

3.1 Þátttakendur. 

 

Þátttakendur í okkar úrtaki voru alls 431 iðkandi frá fimm íþróttafélögum af 

höfuðborgarsvæðinu. Iðkendurnir skiptust þannig að 43 voru frá Fram eða 20 fæddir í janúar-

apríl, 15 í maí-ágúst og 8 í september-desember. Frá frá Þrótti Reykjavík voru 93 iðkendur og 

af þeim voru 27 fæddir í janúar-apríl, 39 í maí-ágúst og 27 í september-desember. Frá Fylki 

voru 76 iðkendur og af þeim voru 25 fæddir í janúar-apríl, 29 í maí-ágúst og 22 í september-

desember. Frá Stjörnunni voru 82 iðkendur og af þeim voru 32 fæddir í janúar-apríl, 27 í maí-

ágúst og 23 í september-desember. Frá Haukum voru 137 iðkendur og af þeim voru 55 fæddir 

í janúar-apríl, 41 í maí-ágúst og 41 í september-desember. 

Mynd 5: Iðkendafjöldi félaganna í 4.flokki karla og kvenna  tímabilið 2007/2008 eftir fæðingarmánuðum. 

Af 431 iðkanda í heildina skiptist iðkendafjöldinn á eftirfarandi hátt, 159 iðkendur eru fæddir 

í janúar-apríl (36,9%), 151 í maí-ágúst (35%) og 121 í september-desember (28,1%). 

 Fjöldi pilta var 280 eða 64,9% og fjöldi stúlkna var 151 eða 35,1%. Ef piltarnir eru 

skoðaðir þá skiptist iðkendafjöldi þeirra á eftirfarandi hátt, 99 iðkendur eru fæddir í janúar-

apríl (35,4%), 97 í maí-ágúst (34,6%) og 84 í september-desember (30%). Hjá stúlkunum 

skiptist iðkendafjöldinn hinsvegar þannig, 60 iðkendur eru fæddir í janúar-apríl (39,7%), 54 í 

maí-ágúst (35,8%) og 37 í september-desember (24,5%). Hér að neðan má sjá tvær töflur þar 

sem dreifing á fjölda iðkenda sést eftir fæðingarmánuðum þeirra. Mynd 6 sýnir dreifinguna 

hjá piltunum og mynd 7 sýnir dreifinguna hjá stúlkunum. 

Mynd 6: Iðkendafjöldi félaganna í 4.flokki karla tímabilið 2007/2008 eftir fæðingarmánuðum. 

Mynd 7: Iðkendafjöldi félaganna í 4.flokki kvenna tímabilið 2007/2008 eftir fæðingarmánuðum. 

3.2 Brottfall úr knattspyrnu tengt fæðingardegi. 

 

Brottfallið á milli tímabilanna 2007/2008 og 2008/2009 var mismikið á milli félaga en þó 

töluvert og því er fróðlegt að skoða fæðingardaga þeirra iðkenda sem að hættu 

knattspyrnuiðkun sinni. Alls voru það 176 iðkendur sem hættu knattspyrnuiðkun á milli ára af 

431 iðkanda eða 40,8%. Af þeim 176 iðkendum sem hættu knattspyrnuiðkun voru 34 þeirra 

fæddir í janúar-apríl eða 21,4% af 159 iðkendum sem fæddir eru á þessu tímabili, 57 í maí-

ágúst eða 37,7% af 151 iðkanda sem fæddir eru á þessu tímabili og 71 í september-desember 

eða 58,7% af 121 iðkanda sem fæddir eru á þessu tímabili. Þessar niðurstöður segja okkur að 

brottfallið sé mest hjá yngstu iðkendunum, hjá þeim sem fæddir eru seint á árinu. 

 Hinsvegar er mikilvægt að líta einnig á mun kynjanna og þar eru niðurstöðurnar ekki 

alveg eins hjá piltum og stúlkum. Það er aðeins meira brottfall hlutfallslega hjá stúlkunum en 

það hættu 66 stúlkur af 151 iðkanda eða 43,7%, en hjá piltunum hættu 110 iðkendur af 280 

eða 39,3%. Niðurstöður hjá piltunum sýndu að af 110 piltum sem hættu knattspyrnuiðkun 

sinni voru 23 þeirra fæddir í janúar-apríl eða 23,2% af 99 iðkendum sem fæddir eru á þessu 

tímabili, 36 í maí-ágúst eða 37,1% af 97 iðkendum sem fæddir eru á þessu tímabili og 51 í 

september-desember eða 60,7% af 84 iðkendum sem fæddir eru á þessu tímabili. Af 

stúlkunum hættu 66 iðkendur knattspyrnuiðkun sinni og  af þeim voru 25 fæddar í janúar-apríl 

eða 41,6% af 60 iðkendum sem fæddir eru á þessu tímabili, 21 í maí-ágúst eða 38,9% af  54 

iðkendum sem fæddir eru á þessu tímabili og 20 í september-desember eða 54,1% af 37 

iðkendum sem fæddir eru á þessu tímabili. Það eru því mun fleiri piltar sem hætta 

knattspyrnuiðkun sem eiga afmæli seint á árinu miðað við þá sem eiga afmæli snemma á 

árinu. Hjá stúlkunum virðist hlutfallið vera jafnara en þó hæst í september-desember eins og 

hjá piltunum. 

Mynd 8: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009. 

3.3 Brottfall hjá félögunum. 

 

Við skoðuðum einnig brottfallið hjá hverju félagi fyrir sig, til að kanna hvort mikill munur 

væri á brottfalli hjá þessum fimm knattspyrnufélögum. 

 

3.3.1 Knattspyrnufélagið Fram.  

 

Alls hættu 22 iðkendur hjá félaginu á því tímabili sem við vorum að kanna eða 51,2% brottfall 

í heildina. Af 12 piltum sem hættu knattspyrnuiðkun sinni voru engir fæddir í janúar-apríl, en 

hinsvegar hættu 6 iðkendur í maí-ágúst eða 60% af 10 iðkendum sem fæddir eru á þessu 

tímabili og 6 iðkendur í september-desember eða 100% af 6 iðkendum sem fæddir eru á þessu 

tímabili. Dreifingin hjá stúlkunum var hinsvegar sú að af 10 stúlkum sem hættu 

knattspyrnuiðkun sinni voru 6 þeirra fæddar í janúar-apríl eða 60% af 10 iðkendum sem 

fæddir eru á þessu tímabili, 2 í maí-ágúst eða 40% af þeim 5 iðkendum sem fæddir eru á þessu 

tímabili og 2 í september-desember eða 100% af þeim 2 iðkendum sem fæddir eru á þessu 

tímabili. 

Mynd 9: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009 

hjá Knattspyrnufélaginu Fram. 

3.3.2 Knattspyrnufélagið Þróttur Reykjavík. 

 

Alls hættu 39 iðkendur hjá félaginu á því tímabili sem við vorum að kanna eða 41,9% brottfall 

í heildina. Brottfallið var mun meira hjá piltunum en hjá stúlkunum, því 35 iðkendur pilta 

megin hættu knattspyrnuiðkun og af þeim fjölda voru 6 fæddir í janúar-apríl eða 26,1% af 23 

iðkendum sem fæddir eru á þessu tímabili, 13 í maí-ágúst eða 41,9% af 31 iðkanda sem 

fæddir eru á þessu tímabili og 16 í september-desember eða 69,6% af 23 iðkendum sem 

fæddir eru á þessu tímabili. Það voru 4 stúlkur sem hættu knattspyrnuiðkun sinni hjá félaginu 

og af þeim voru 2 fæddar í janúar-apríl eða 50% af 4 iðkendum sem fæddir eru á þessu 

tímabili, 2 í maí-ágúst eða 25% af 8 iðkendum sem fæddir eru á þessu tímabili og engin stúlka 

sem hætti knattspyrnuiðkun var fædd í september-desember. 

Mynd 10: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009 

hjá Knattspyrnufélaginu Þrótti Reykjavík. 

3.3.3 Íþróttafélagið Fylkir. 

 

Alls hættu 14 iðkendur knattspyrnuiðkun sinni hjá Fylki eða 18,4% brottfall í heildina. Í 

heildina hættu 5 piltar knattspyrnuiðkun sinni og af þeim var 1 fæddur í janúar-apríl eða 5,9% 

af 17 iðkendum sem fæddir eru á þessu tímabili, 2 í maí-ágúst eða 12,5% af 16 iðkendum sem 

fæddir eru á þessu tímabili og aðrir 2 í september-desember eða 16,7% af 12 iðkendum sem 

fæddir eru á þessu tímabili. Hjá stúlkunum hættu 9 iðkendur og af þeim voru 2 fæddar í 

janúar-apríl eða 25% af 8 iðkendum sem fæddir eru á þessu tímabili, 4 í maí-ágúst eða 25% af 

16 iðkendum sem fæddir eru á þessu tímabili og 4 í september-desember eða 33,3% af 12 

iðkendum sem fæddir eru á þessu tímabili. 

Mynd 11: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009 

hjá Íþróttafélaginu Fylki. 

3.3.4 UMF Stjarnan. 

 

Alls hættu 20 iðkendur hjá félaginu eða 24,4% brottfall í heildina (10 piltar og 10 stúlkur). Af 

þeim 10 piltum sem hættu sinni knattspyrnuiðkun var 1 fæddur í janúar-apríl eða 5,9% af 17 

iðkendum sem fæddir eru á þessu tímabili, 3 í maí-ágúst eða 23,1% af 13 iðkendum sem 

fæddir eru á þessu tímabili og 6 í september-desember eða 42,9% af 14 iðkendum sem fæddir 

eru á þessu tímabili. Hjá stúlkunum var þetta mjög svipað nema af 10 stúlkum sem hættu 

knattspyrnuiðkun sinni voru 3 fæddar í janúar-apríl eða 20% af 15 iðkendum sem fæddir eru á 

þessu tímabili, 3 í maí-ágúst 21,4% af 14 iðkendum sem fæddir eru á þessu tímabili og 4 í 

september-desember eða 44,4% af 9 iðkendum sem fæddir eru á þessu tímabili. 

Mynd 12: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009 

hjá Ungmennafélaginu Stjörnunni. 

 

 

 

 

 



Háskóli Íslands 

Lokaverkefni til B.S.-gráðu í íþróttafræði 

 

 

 

Tengsl fæðingardags á brottfall úr knattspyrnu  Jakob Leó Bjarnason og Vilberg Sverrisson 

34 

3.3.5 Knattspyrnufélagið Haukar. 

 

Alls hætti 81 iðkandi sinni knattspyrnuiðkun á milli ára eða 59,1% brottfall í heildina. Alls 

hættu 48 piltar knattspyrnuiðkun sinni hjá félaginu á milli ára og af þeim voru 15 fæddir í 

janúar-apríl eða 46,9% af 32 iðkendum sem fæddir eru á þessu tímabili, 12 í maí-ágúst eða 

44,4% af 27 iðkendum sem fæddir eru á þessu tímabili og 21 í september-desember eða 

72,4% af 29 iðkendum sem fæddir eru á þessu tímabili. Hjá stúlkunum var munurinn sá að af 

33 iðkendum sem hættu knattspyrnuiðkun sinni voru 13 þeirra fæddar í janúar-apríl eða 

56,5% af 23 iðkendum sem fæddir eru á þessu tímabili, 10 í maí-ágúst eða 71,4% af 14 

iðkendum sem fæddir eru á þessu tímabili og 10 í september-desember 83,3% af 12 iðkendum 

sem fæddir eru á þessu tímabili. 

Mynd 13: Brottfall kynjanna úr knattspyrnu eftir fæðingarmánuðum á milli tímabilanna 2007/2008 og 2008/2009 

hjá Knattspyrnufélaginu Haukum. 

4.0 Umræður. 

 

Hér að neðan verða niðurstöður rannsóknarinnar kunngerðar og skoðaðar frá ýmsum hliðum. 

Rannsóknarspurningunni verður svarað með tilheyrandi hætti sem og tilgátan skoðuð með það 

að leiðarljósi hvort hún hafi staðist eða fallið. 

 Umræðunum verður skipt í nokkra undirkafla sem hver og einn inniheldur ákveðið 

efni tengt viðfangsefninu. 

 

4.1 Niðurstöður og svar við rannsóknarspurningu 

 

Meginmarkmið þessarar rannsóknar var að kanna hvort fæðingarmánuður hafi áhrif á brottfall 

unglinga úr knattspyrnu. Helstu niðurstöður rannsóknarinnar eru þær að iðkendur óháð kyni 

sem fæddir eru seint á árinu eru í miklum meirihluta hvað varðar brottfall úr knattspyrnunni, 

því brottfallið er 58,7% í september-desember en ekki nema 21,4% í janúar-apríl og 37,7% í 

maí-ágúst. Niðurstöðurnar eru svipaðar hjá báðum kynjum því hjá piltunum er mesta 

brottfallið í september-desember eða heil 60,7% og 54,1% á sama tímabili hjá stúlkunum. 

Niðurstöður rannsóknarinnar eru því mjög sterkar því iðkendur félaganna eru fæstir fæddir á 

síðasta þriðjungi ársins eða ekki nema 121 iðkandi, en á fyrsta þriðjungi ársins eru fæddir 159 

iðkendur og 151 iðkandi á öðrum þriðjungi ársins. Okkur finnst það áhyggjuefni að mesta 

brottfallið á sér stað á síðasta þriðjungi ársins þar sem fæstir iðkendur eru fæddir. Hlutfallið er 

hvað mest á milli fæðingarmánaða hjá stúlkunum, þar sem 60 stúlkur eru fæddar á fyrsta 

þriðjungi ársins, 54 á öðrum þriðjungi ársins og ekki nema 37 á síðasta þriðjungi ársins. 

Einmitt þar sem mesta brottfallið á sér stað. 

Iðkendalistar frá tímabilinu 2007/2008 og 2008/2009 voru bornir saman. Fjöldi 

iðkenda sem hættu knattspyrnuiðkun var punktaður niður og fæðingarmánuðir þeirra sem 

höfðu hætt var síðan kannaður. Með þessum hætti var brottfall iðkenda eftir 

fæðingarmánuðum fundið út, sem var aðal tilgangur rannsóknarinnar því ástæður brottfalls 

voru ekki rannsóknarefni okkar. 

 Niðurstöður okkar rannsóknar á brottfalli hjá báðum kynjum eru sambærilegar við 

erlendar rannsóknir sem við höfum skoðað. Niðurstöður okkar rannsóknar sýna að brottfallið 

úr knattspyrnunni er mest hjá piltum sem fæddir eru á síðasta þriðjungi ársins.  

Eins og Barnsley og félagar sýndu fram á þá voru lang flestir leikmenn í bæði U17 ára 

og U21 árs landsliðum á HM 1989 fæddir á fyrsta þriðjungi ársins þ.e. í janúar-apríl en mjög 

lítið hlutfall leikmanna á þessu móti voru fæddir seint á árinu eða vel innan við 10% 

(Barnsley, Thompson, & Legault, 1992). Þessi aldursskipting á ekki bara við í 

knattspyrnuheiminum heldur helst þetta í hendur við þá einstaklinga sem fæddir eru seint á 

árinu, en stór hluti þessara einstaklinga eru ekki að sýna eins góðan námsárangur og hinir sem 

fæddir eru snemma á árinu eins og Melissa Stormont komst að í sinni rannsókn (Stormont, 

2008). En hins vegar leiddi þessi rannsókn hennar líka í ljós að þegar  börn eltust þá minnkaði 

þessi munur þ.e.a.s einkunnir urðu jafnari og það fór að skipta minna máli hvort þau voru 

fædd á fyrri  eða seinni hluta ársins. 

 Þetta er nánast eins með landsliðsmennina okkar í knattspyrnu, því í A- landsliði karla 

er minni munur eftir fæðingarmánuði en í yngri landsliðunum og þar fer að skipta minna máli 

hvenær þú ert fæddur á árinu (sjá viðauka 4). En þetta skiptir greinilega máli þegar að börn 

eru að vaxa úr grasi og þá skiptir ekki máli hvort þau eru í íþróttum eða í námi því það þurfa 

allir að hafa þessi áhrif fæðingardags í huga. 

 

4.2 Fæðingarmánuður og brottfall. 

 

Eins og kemur í ljós í okkar rannsókn þá á mesta brottfallið sér stað á síðasta þriðjungi ársins 

hjá báðum kynjum eða 60,7% hjá piltunum og 54,1% hjá stúlkunum. Þessar niðurstöður má 

skoða með tilliti til þeirra leikmanna sem mynda íslensku yngri landsliðin og A-landslið karla. 

Í íslensku karlalandsliðunum árið 2008 var meirihluti leikmanna fæddur á fyrsta þriðjungi 

ársins sem gefur þá mynd að það eru þeir iðkendur sem eru að skila sér alla leið og um leið 

eru þeir sem fæddir eru seint á árinu ólíklegri til að skila sér alla leið og þar með líklegri til 

þess að hætta, samkvæmt okkar rannsókn (sjá viðauka 4). 

 Það má sjá að staðreyndirnar haldast í hendur varðandi hvenær iðkendur eru fæddir á 

árinu og hvort þeir séu líklegir kandídatar til að ná langt eða hætta knattspyrnuiðkun. Aðal 

ástæðan fyrir þessu öllu saman verður að teljast vera þroskamunur iðkenda, enda er 

mögulegur þroskamunur andlega og líkamlega á iðkanda fæddum snemma á árinu og iðkanda 

fæddum seint á árinu mjög mikill.  

 Það kom okkur á óvart hversu svipað hlutfall brottfalls eftir fæðingarmánuðum er hjá 

félögunum. Brottfall iðkenda er mjög líkt hjá öllum félögunum þar sem meirihluti brottfallsins 

er á síðasta þriðjungi ársins. Brottfallið er áberandi minnst hjá tveimur félögum, en þar er það 

ekki nema 18,4% og 24,4%. Það kom okkur á óvart hversu lítið brottfallið er hjá þessum 

tveimur félögum. Brottfallið var þó áberandi mest hjá einu félaginu eða 59,1%, sem okkur 

finnst hátt hlutfall iðkenda. 

 Segja má að vandamálið sé greinilega til staðar þ.e.a.s. brottfallið. Það er hinsvegar 

félaganna og íþróttahreyfingarinnar að taka á þessu vandamáli og þáttur í því er að þjálfarar 

félaganna fái ákveðna fræðslu um ástæður brottfalls svo allir séu meðvitaðir um hlutina og 

eitthvað sé aðhafst í þessum málum. 

 

4.3  Mikilvægi hreyfingar, forvarnir og knattspyrna . 

 

Það þarf varla að taka það fram hversu mikilvæg hreyfing og íþróttaiðkun er á yngri árum til 

að stuðla að bættri heilsu og áframhaldandi íþróttaiðkun á fullorðinsárum. Því eins og Cooper 

og Fairburn sýndu fram á, þá eru þau börn og unglingar sem eru of feit líklegri til að hafa 

lakari sjálfsmynd, sálræn og heilsufarsleg vandamál og sýna einnig fram á lakari námsárangur 

(Cooper & Fairburn, 2001). Það er því að mörgu að hyggja hvað varðar hreyfingu og 

íþróttaiðkun barna og unglinga. 

 Ávinningurinn er mikill og kemur knattspyrnan þar sterk inn hvað varðar hreyfingu, 

bætta heilsu og heilbrigðari lífsstíl. Í knattspyrnunni er mjög mikill félagsskapur sem hefur 

góð áhrif á hvern þann einstakling sem stundar hana. Knattspyrnan hefur uppeldislegt gildi og 

forvarnargildi fyrir einstaklinga og það hefur sýnt sig að þeir einstaklingar sem stunda 

knattspyrnu leiðast síður út í vímuefnanotkun og óreglu (Menntamálaráðuneytið, 1999). Það 

felst því mikil forvörn fyrir börn og unglinga í að stunda knattspyrnu. 

Það er mikill ávinningur fyrir alla aðila, íþróttahreyfinguna, foreldra og í raun 

þjóðfélagið í heild sinni að reyna að koma í veg fyrir brottfall úr knattspyrnunni. Þetta er 

vinsælasta íþróttagreinin á Íslandi í dag, með flesta iðkendur eða rétt um átján þúsund skráða 

iðkendur (ÍSÍ, 2007).  

 Það er því í höndunum á þjálfurunum, stjórnendum félaganna og 

íþróttahreyfingarinnar í heild að sinna þessum málum vel og því þurfa allir aðilar að vinna 

saman við að koma í veg fyrir brottfall úr knattspyrnunni. Í okkar rannsókn þá varð að 

meðaltali  40,8% brottfall hjá þeim félögum sem við rannsökuðum en það jafngildir því að á 

hverju ári myndu um 7.200 einstaklingar hætta knattspyrnuiðkun á landsvísu (ÍSÍ, 2007). Það 

þykir okkur allt of mikið brottfall úr knattspyrnunni og það þarf að taka til hendinni í þessum 

málum. En þess má geta að eitt knattspyrnufélag var með áberandi mest brottfall sem gæti 

jafnvel skekkt prósentuhlutfall brottfallsins nokkuð. En þó eru niðurstöður okkar rannsóknar 

þær að brottfall eftir fæðingarmánuðum er hlutfallslega svipað hjá öllum félögum, þó svo eitt 

félag hafi þarna skorið sig úr varðandi mikið brottfall. 

 

4.4  Félögin og þjálfarar. 

  

Okkur finnst eins og það sé verið að gera eitthvað rétt í þessum brottfalls málum hjá tveimur 

félögum þar sem brottfallið var áberandi minnst eða 18,4% og 24,4%. Hjá hinum þremur 

félögunum þarf að reyna minnka brottfall með einhverjum ráðum að okkar mati, því 

brottfallið hjá þessum félögum er 41,9%, 51,2% og 59,1%. Það er spurning hvort það sé 

einhver stefna í gangi hjá þeim félögum sem eru með minnsta brottfallið sem er ekki í gangi 

hjá hinum félögunum. Eða hvort eftirfylgnin er meiri með þeim einstaklingum sem hætta 

knattspyrnuiðkin sinni hjá þessum tveimur félögum. 

 Að okkar mati gæti knattspyrnu- og íþróttahreyfingin verið með fræðslu fyrir bæði 

þjálfara og stjórnendur félaganna um fæðingardagsáhrif, því ef enginn þekkir vandamálið þá 

er ekki hægt að taka á því.  

 Það er spurning hvað þarf að gera í þessum málum.  Þarf að getuskipta á æfingum, 

aldursskipta þ.e.a.s hafa yngra árið sér og eldra árið sér? Sumir halda því fram að þá fáist 

meira út úr hverjum og einum, fleiri fái að njóta sín og blómstra, færri verði á hverri æfingu 

og þar af leiðandi verði þjálfunin meira einstaklingsmiðuð og betri. Allt eru þetta góð og gild 

rök til að reyna að koma í veg fyrir eða minnka brotfall. Þetta eru allt góðar og gildar ástæður 

en með þessu þyrfti líka að bæta aðstöðuna hjá félögunum, fjölga þjálfurum og fjölga 

æfingum, svo fátt eitt sé nefnt. Allt hefur þetta sína kosti og galla og oftar en ekki þá snýst 

þetta allt saman um peninga. 

 

4.5 Veikleiki rannsóknarinnar . 

 

Helsti veikleiki rannsóknarinnar er sá að við verðum að treysta á að listarnir sem við erum að 

vinna eftir séu réttir og samviskusamlega uppfærðir af félögunum. Við vorum eingöngu að 

vinna með töluleg gögn og þurftum því að treysta á að allir iðkendalistar væru réttir. Bæði 

þeir listar sem við fengum hjá félögunum og einnig þeir listar sem við fengum í gegnum Felix 

kerfið hjá ÍSÍ. Þar sem niðurstöður rannsóknarinnar voru mjög svipaðar hjá öllum félögunum 

þ.e.a.s hvað varðar brottfall eftir fæðingarmánuðum, þá teljum við að heildarniðurstöður 

rannsóknarinnar séu marktækar og sérstaklega í ljósi þess að meirihluti þeirra leikmanna sem 



Háskóli Íslands 

Lokaverkefni til B.S.-gráðu í íþróttafræði 

 

 

 

Tengsl fæðingardags á brottfall úr knattspyrnu  Jakob Leó Bjarnason og Vilberg Sverrisson 

39 

eru að skila sér upp í knattspyrnulandsliðin okkar eru fæddir á öðrum tíma á árinu en 

meirihlutinn af þeim iðkendum sem eru að hætta hjá félögunum. Helsti styrkleiki 

rannsóknarinnar er sá að við erum að vinna með mjög nýleg gögn.  

5.0 Lokaorð 

 

Knattspyrna er vinsælasta íþróttagrein á Íslandi í dag með um 18.000 iðkendur á landsvísu í 

yngri flokkum (ÍSÍ, 2007). Vinsældirnar virðast vera að aukast með hverju árinu og þar gæti 

margt spilað inn í og eitt af því getur verið stórbætt aðstaða til knattspyrnuiðkunar. Þorlákur 

og Ingibjörg komust að því í sinni rannsókn að fleiri æfa íþróttir ef aðstaðan er góð og 

aðgengileg (Þórlindsson, Karlsson, & Sigfúsdóttir, 1994). 

 Þrátt fyrir þessar miklu vinsældir íþróttarinnar þá er að meðaltali 40,8% brottfall úr 

knattspyrnu í 4.flokki karla og kvenna á Íslandi samkvæmt okkar rannsókn. Þetta hlutfall er 

hinsvegar allt of hátt og því þarf að finna leiðir til þess að minnka þetta mikla brottfall. Það 

þarf margt að koma til svo það sé hægt að minnka brottfall. Þar eru íþróttafélögin og íþrótta- 

og knattspyrnuhreyfingin í fararbroddi og þau þurfa að vinna náið saman. 

 Við höldum því fram að það þurfi að verða vitundarvakning innan knattspyrnunnar og 

hjá öllum þeim sem að henni koma því að brottfall er allt of mikið. Hjá báðum kynjum eru 

það iðkendur sem eru fæddir seint á árinu sem eru í mestum meirihlutia þeirra, sem hætta 

sinni knattspyrnuiðkun, samkvæmt okkar rannsókn. Um er að ræða þá iðkendur sem eru 

fæddir á síðasta þriðjungi ársins eða 60,7% hjá piltunum og 54,1% hjá stúlkunum. Þetta er 

verulegt áhyggjuefni því ef litið er á hvenær leikmenn karlalandsliðanna árið 2008 eru fæddir 

á árinu þá er meirihluti leikmanna fæddur á fyrsta þriðjungi ársins (sjá viðhengi 4). 

Af þessu þurfa þjálfarar, stjórnendur félaganna og knattspyrnuhreyfingin að vita. 

Hugsanlega þyrfti að fræða þjálfara um bæði ástæður brottfalls og ekki síst um tengsl 

fæðingardags á brottfall úr knattspyrnu, því þetta er stórt vandamál sem þarf að fara að taka 

föstum tökum. 

 Vinnsla við þetta lokaverkefni aflaði okkur báðum miklis fróðleiks,  enda eitthvað sem 

við báðir höfum mikinn áhuga á og vonumst við til að niðurstöður okkar rannsóknar og þetta 

verkefni nýtist öllum þeim sem hafa áhuga á þessum málum. Einnig vonum við að þessar 

niðurstöður varpi einhverju ljósi á það vandamál sem tengsl fæðingardags á brottfall úr 

knattspyrnunni er í dag. Vonumst við til að félögin og íþróttahreyfingin finni leiðir til að 

minnka brottfall úr knattspyrnu. 

7.0 Viðauki 

Hér að neðan verður allur sá viðauki birtur sem okkur þykir koma rannsóknarefni okkar við. 

7.1 Viðauki 1 

*Stefnuyfirlýsing um tilhögun íþróttauppeldis æskufólks innan íþróttahreyfingarinnar  

1. Andi stefnunnar. 

Sú stefna sem hér er mælt með hefur það að leiðarljósi að íþróttaiðkun skuli vera þroskandi 

bæði líkamlega, sálrænt og félagslega. Með því móti má skapa aðstæður fyrir mun fleiri börn 

og unglinga til að njóta sín innan íþróttahreyfingarinnar. 

Með skipulegri og markvissri þjálfun eins og hér er lýst má skapa börnum og unglingum 

aðstæður til að verða afreksmenn seinna meir á lands- eða alþjóða mælikvarða þegar þeir hafa 

mesta líkamlega og sálræna hæfileika til þess. Að sama skapi er gert ráð fyrir að þeir sem ekki 

velja afreksmennsku eða keppnisíþróttir fái tækifæri til að stunda íþróttir eða líkamsrækt við 

sitt hæfi. 

Varðandi þau aldursmörk sem gengið er út frá verður að gera ráð fyrir ákveðnu svigrúmi og 

sveigjanleika vegna mismunandi reglna sem gilda í hinum ýmsu íþróttagreinum og mismunar 

á þroskaferli milli kynja og einstaklinga. 

Með neðangreindum aðferðum má tryggja mun meiri fjöldaþátttöku í íþróttum en áður hefur 

þekkst og skapa um leið aðstæður fyrir fleiri afreksmenn og meiri afrek en áður hefur þekkst. 

2. Skilgreiningar. 

Með barnaíþróttum er átt við íþróttir fyrir börn á aldrinum til og með 12 ára. 

Með unglingaíþróttum er átt við íþróttir fyrir börn á aldrinum 13-19 ára. 

3. Markmið. 

Íþróttaþjálfun barna og unglinga hafi eftirfarandi markmið: 

a)         8 ára og yngri:  

            -Að auka hreyfiþroska 

            -Að fyrstu kynni af íþróttum verði jákvæð 

b)         9-12 ára: 

            -Að bæta tæknilega færni. 

-Að auka þol. 

            -Að auka kraft. 

            -Að auka liðleika. 

            -Að vekja íþróttaáhuga fyrir lífstíð. 

c)         13-16 ára: 

            -Að auka þol. 

            -Að auka kraft. 

            -Að auka hraða. 

            -Að auka liðleika. 

            -Að viðhalda og bæta áður lærða tæknilega færni. 

            -Að skapa félagslega jákvæðar aðstæður og umhverfi með íþróttastarfinu 

            -Að kynna keppnis- og afreksíþróttamennsku og þann hugsunarhátt sem nauðsynlegur 

er til að árangur náist. 

            -Að kynna þá möguleika sem bjóðast þeim sem vilja iðka íþróttir sem líkamsrækt og 

vegna félagsskaparins. 

d)         17-19 ára: 

            -Að allir þjálfunarþættir séu teknir fyrir. 

            -Að auka þjálfunarálagið verulega. 

            -Að innleiða afrekshugsunarhátt hjá þeim sem stefna að þátttöku í keppnis- og 

afreksíþróttum. 

            -Að skapa möguleika fyrir þá sem vilja iðka íþróttir sem líkamsrækt og vegna 

félagsskaparins. 

4.         Leiðir . 

Stefnt verði að eftirfarandi leiðum að settum þjálfunarmarkmiðum: 

a)         8 ára og yngri: 

-Að æfingarnar séu fjölþættar og stuðli að bættum hreyfiþroska. Hér er átt við æfingar sem 

örva hinar ýmsu skynstöðvar og unnið sé með grófhreyfingar og fínhreyfingar. 

-Að þjálfunin fari fram í leikformi. 

-Að æfingarnar séu skemmtilegar. 

-Að öll börn fái jöfn tækifæri til þátttöku. 

-Að fjölgreinafélög sjái til þess að öll börn á þessum aldri hafi tækifæri til að stunda íþróttir 

með þessum hætti í ódeildaskiptum íþróttaskólum eða námskeiðum á vegum félaganna. 

-Að sérgreinafélög sjái til þess að öll börn á þessum aldri hafi tækifæri til að stunda íþróttir 

með þessum hætti með því að taka upp samvinnu við önnur félög eða vinni samkvæmt 

þessum markmiðum og leiðum sama hvaða íþróttagrein er sérgrein félagsins. Þetta mætti gera 

með því að hafa sérgreinina sem kjarnagrein en verja 40-50% þjálfunartímans í fjölþætta 

hreyfiþjálfun af ýmsum toga. 

b)         9-12 ára 

-Að æfingarnar séu fjölþættar. 

-Að aðaláherslan í þjálfuninni sé á þjálfun tæknilegrar færni. 

-Að börnin séu hvött til að kynna sér og reyna sem flestar íþróttagreinar. 

-Að undirstöðutækni sem flestra íþróttagreina sé lærð. 

-Að æfingarnar feli í sér þol, kraft og liðleikaæfingar. 

-Að æfingarnar séu skemmtilegar. 

-Að háttvísi og íþróttamannsleg framkoma sé kennd. 

-Að öll börn fái tækifæri til æfinga og keppni miðað við þroska og getu. 

-Að við níu ára aldurinn taki deildirnar í fjölgreinafélögum við börnunum úr íþróttaskólanum 

og sjái til þess að unnið sé samkvæmt settum markmiðum og leiðum. Deildirnar hafi 

samvinnu sín á milli um að gefa börnum og unglingum viðunandi tækifæri til að stunda fleiri 

en eina íþróttagrein og leggi sitt af mörkum til hvatningar hvað það varðar. 

-Að sérgreinafélög verði áfram um samvinnu við önnur félög að ræða eða ákveðin prósenta af 

þjálfuninni fari í aðrar íþróttagreinar til að tryggja fjölbreytnina og kynni af mörgum íþróttum. 

 c)        13-16 ára 

-Að æfingarnar séu fjölþættar. 

-Að æfingarnar byggist meira en áður á þoli, krafti og hraðaæfingum ásamt liðleikaþjálfun.  

-Að þeirri tæknilegu færni sé viðhaldið sem áður var lærð. 

-Að í lok þessa aldursskeiðs hefjist sérhæfing í ákveðnum íþróttagreinum eða greinaflokkum. 

-Að sérstök áhersla sé lögð á að skapa unglingum félagslega góðar aðstæður innan 

íþróttaliðsins eða félagsins. Til þess skulu öll tækifæri sem bjóðast til hópþátttöku, hópferða 

og félagslegra athafna innan vallar sem utan nýtt til hins ítrasta. 

-Að fræðsla um vöxt og þroska fari fram. 

-Að fræðsla um heilbrigðan lífsstíl fari fram. 

-Að allir unglingar fái tækifæri til æfinga og keppni miðað við þroska og getu. 

-Að öll félög sjái til þess að skapa sem jöfnust tækifæri til að stunda keppnisíþróttir annars 

vegar og íþróttir/líkamsrækt hins vegar. 

d)         17-19 ára 

-Að æfingarnar séu alhliða og fjölþættar þannig að allir þjálfunarþættir séu teknir fyrir með 

tilliti til stöðu og hæfileika hvers einstaklings. 

-Að val á milli íþróttagreina fari fram liggi áhugi til sérhæfingar. 

-Að sérhæfð afreksþjálfun fari fram og æfingaálagið sé aukið verulega frá því sem áður var sé 

stefnt að þátttöku í afreksíþróttum. 

-Að unglingunum sé gerð full grein fyrir hvaða hugarfar, álag og hæfileika þarf til að ná 

árangri í afreksíþróttum. 

-Að öll félög geri greinarmun á afreksíþróttum eða íþróttum þar sem árangur í keppni er 

aðalmarkmiðið annars vegar og hins vegar íþróttum þar sem áhersla er lögð á líkamsrækt og 

félagsskapinn umfram árangur í keppni sem slíkri. 

 5.        Keppni 

Keppni barna og unglinga fylgi eftirfarandi áætlun: 

Keppni skal miðast við aldur og þroska og að hún sé hvati til ástundunar og framfara svo auka 

megi líkur á að ná settum þjálfunarmarkmiðum. 

a)         8 ára og yngri: 

Keppni í þessum flokki á ekki að vera markmið í sjálfu sér. Sé keppni viðhöfð skal hún fara 

fram á félagsmótum og mótum þar sem félagar úr nágrannafélögum keppa. 

Mikil áhersla skal lögð á að allir fái tækifæri til að vera með í keppninni og að enginn skuli 

útilokaður vegna getu. 

Leikur og leikgleði ráði ríkjum í keppninni. 

b)         9-10 ára: 

Keppni skal fara fram á félagsmótum sem og á héraðs- og landshlutavísu.  

Áhersla skal lögð á liðakeppni og að allir fái tækifæri til að vera með óháð getu. 

c)         11-12 ára: 

Keppni skal fara fram á félags-, héraðs-, landshluta- og landsvísu. Áhersla skal lögð á 

liðakeppni og að allir fái tækifæri til að vera með óháð getu. 

d)         13-14 ára: 

Keppni skal fara fram á félags-, héraðs-, landshluta- og landsvísu og hugsanlega erlendis. 

Liðakeppni skal vera í fyrirrúmi en aukin áhersla, miðað við fyrri aldursskeið, á keppni milli 

einstaklinga. 

e)         15-19 ára: 

Keppni skal fara fram á félags-, héraðs-, landshluta- og landsvísu og erlendis. 

Árangur í keppni orðinn markmið sem stefnt er að og þjálfunin miðast við hvort sem um lið 

eða einstakling er að ræða. 

6.         Verðlaun og viðurkenningar 

Verðlaunaveitingar í keppni barna og unglinga fylgi eftirfarandi áætlun: 

a)         10 ára og yngri: 

Allir fái jafna viðurkenningu fyrir þátttöku 

b)         11-12 ára: 

Lið vinni til verðlauna. 

Einstaklingar geta unnið til verðlauna í einstaklingsgreinum. 

Fyrst við 11 ára aldur er leyfilegt að krýna Íslandsmeistara, einstakling eða lið. 

c)         13-19 ára  

Lið vinni til verðlauna. 

Einstaklingar vinni til verðlauna. 

d)         Óæskilegt er að veita börnum og yngri unglingum stórviðurkenningar s.s. 

Íþróttamaður félags, bæjar, héraðs, landshluta eða sérsambands. 

e)         Verðlaunaveitingar á uppskeruhátíðum/verðlaunahátíðum séu í anda þess sem fram 

kemur hér að framan. 

7.2 Viðauki 2 

*Stefnuyfirlýsing um forvarnir og fíkniefni  
 

Neysla áfengis, tóbaks eða fíkniefna á aldrei samleið með iðkun íþrótta og vill 

íþróttahreyfingin á Íslandi efla forvarnahlutverk sitt á eftirfarandi hátt: 

  

Setja fram markvissa stefnu 

·        hvetja íþrótta- og ungmennafélög til þess að festa í lög sín ákvæði þar sem tekin er 

einörð afstaða gegn neyslu á áfengi, tóbaki og fíkniefnum 

·        móta sameiginlegar starfsreglur um hvernig tekið skuli á fíkniefnavanda ungs fólks á 

vettvangi íþróttahreyfingarinnar og hvernig unnið skuli að forvörnum 

·        gera öll íþróttamannvirki algerlega reyklaus 

  

Stuðla að aukinni og almennari þátttöku ungs fólks í íþróttastarfi 

·        hvetja íþrótta- og ungmennafélög til þess vinna markvisst að því að fjölga iðkendum 

íþrótta meðal barna og unglinga, m.a. með því að auka fjölbreytni í iðkuninni og tryggja 

þannig að öll börn og unglingar fái tækifæri til að stunda íþróttir í samræmi við eigin 

þarfir, getu og áhuga 

·        nýta mannvirki og aðstöðu íþróttahreyfingarinnar til að festa íþróttastarf í sessi sem 

raunhæfan valkost til skemmtunar fyrir unglinga, t.d. með því að bjóða upp á iðkun 

óhefðbundinna greina, halda opin hús í íþróttamannvirkjum, eða efna til annars konar 

íþróttastarfs fyrir þessa aldurshópa þar sem meiri áhersla er lögð á að koma til móts við 

þarfir þeirra fyrir afþreyingu og skemmtun en keppni og afrek 

  

Auka þekkingu á skaðsemi fíkniefna og forvörnum innan hreyfingarinnar 
·        gefa út fræðsluefni um fíkniefni og forvarnir fyrir þjálfara og iðkendur og gera fræðslu 

um þessi málefni að föstum þætti í fræðslustarfi íþróttahreyfingarinnar og í íþróttanámi í 

framhaldsskólum 

·        fela þjálfurum að fræða þá iðkendur sem þeir þjálfa um áhrif áfengis, tóbaks og 

fíkniefna á heilbrigði þeirra og árangur í íþróttum 

·        hvetja sambandsaðila íþróttahreyfingarinnar til þess að fjalla um fíkniefni og forvarnir í 

málgögnum sínum og ritum 

  

Samþykkt á Íþróttaþingi 2. nóvember 1997 

7.3 Viðauki 3 

*Stefnuyfirlýsing KSÍ um þjálfun barna og unglinga 

Stefna KSÍ hefur það að leiðarljósi að knattspyrnuiðkun skuli vera þroskandi líkamlega, 

félagslega og sálrænt. Með því móti má skapa aðstæður fyrir mun fleiri börn og unglinga til 

að njóta sín innan knattspyrnuhreyfingarinnar. Skipuleg og markviss þjálfun getur skapað 

börnum og unglingum aðstæður til að verða afreksmenn seinna meir á lands- og/eða alþjóða 

mælikvarða þegar þeir hafa mesta líkamlega og sálræna hæfileika til þess. Jafnframt  er gert 

ráð fyrir að þeir sem ekki velja afreksmennsku fái tækifæri til að stunda knattspyrnu við sitt 

hæfi. Þjálfun barna á við 12 ára og yngri, en þjálfun unglinga á við 13 ára til og með 19 ára. 

 

Markmið, leiðir, verðlaun og viðurkenningar 

 

a) 8 ára og yngri 

 Auka hreyfiþroska. 

 Fyrstu kynni af knattspyrnu verði jákvæð. 

 Æfingar séu fjölþættar og stuðli að bættum hreyfiþroska. Hér er átt við æfingar sem örva 

hinar ýmsu skynstöðvar og unnið sé með grófhreyfingar og fínhreyfingar. 

 Þjálfun fari fram í leikformi. 

 Æfingar séu skemmtilegar. 

 Leikið verði í 4ra til 6 manna liðum. 

 Keppni í þessum flokki á ekki að vera markmið í sjálfu sér. Sé keppni viðhöfð skal hún 

fara fram á félagsmótum og mótum þar sem félagar úr nágrannafélögum keppa. 

 Leikur og leikgleði ráði ríkjum í keppni. 

 Mikil áhersla skal lögð á að allir fái tækifæri til að vera með, að öll börn fái jöfn tækifæri 

til þátttöku og að allir fái sömu viðurkenningu fyrir þátttöku. 

 

b) 9 til 12 ára. 

 Aðaláhersla sé á þjálfun tæknilegarar færni. 

 Kynna einföld leikfræðileg atriði.  

 Þjálfun feli í sér þol, kraft og liðleikaæfingar.  

 Að vekja knattspyrnuáhuga fyrir lífstíð. 

 Æfingar séu fjölþættar og skemmtilegar. 

 Börn séu hvött til að kynna sér og reyna sem flestar íþróttagreinar. 

 Háttvísi og íþróttamannsleg framkoma sé kennd. 

 Öll börn fái tækifæri til æfinga og keppni miðað við þroska og getu. 

 Leikið verði í 7 manna liðum. 

 Fyrir 9 og 10 ára skal keppni fara fram á félagsmótum sem og á héraðs- og landshlutavísu. 

Áhersla skal lögð á að allir fái tækifæri til að vera með, óháð getu, og allir fái sömu 

viðurkenningu fyrir þátttöku. 

 Fyrir 11 og 12 ára skal keppni fara fram á félags-, héraðs-, landshluta- og landsvísu. 

Áhersla skal lögð á að allir fái tækifæri til að vera með, óháð getu. Lið vinna til verðlauna. 

 

c) 13 - 16 ára. 

 Þjálfun byggist meira en áður á þoli, krafti og hraðaæfingum ásamt liðleikaþjálfun. 

 Viðhalda og bæta áður lærða tæknilega færni. 

 Auka skilning á leikfræðilegum atriðum. 

 Skapa félagslega jákvæðar aðstæður og umhverfi með knattspyrnustarfinu. Sérstök áhersla 

sé lögð á að skapa unglingum félagslega góðar aðstæður innan félagsins. Til þess skulu öll 

tækifæri sem bjóðast til hópþátttöku, hópferða og félagslegra athafna innan vallar sem 

utan nýtt til hins ítrasta. 

 Kynna keppnis- og afreksíþróttamennsku og þann hugsunarhátt sem nauðsynlegur er til að 

árangur náist. 

 Kynna þá möguleika sem bjóðast þeim sem vilja iðka knattspyrnu sem líkamsrækt og 

vegna félagsskaparins. 

 Æfingar séu fjölþættar. 

 Sérhæfing hefjist. 

 Fræðsla um vöxt og þroska fari fram. 

 Fræðsla um heilbrigðan lífsstíl fari fram. 

 Allir unglingar fái tækifæri til æfinga og keppni miðað við þroska og getu. 

 Öll félög sjái til þess að skapa sem jöfnust tækifæri til að stunda knattspyrnu sem 

keppnisíþrótt annars vegar og líkamsrækt hins vegar. 

 Leikið verði í 11 manna liðum. Einnig verði áfram leikið í 7 manna liðum. 

 Fyrir 13 og 14 ára skal keppni fara fram á félags-, héraðs-, landshluta- og landsvísu og 

hugsanlega erlendis. Lið sem og einstaklingar vinna til verðlauna.  

 Fyrir 15 og 16 ára skal keppni fara fram á félags-, héraðs-, landshluta- og landsvísu og 

erlendis. Árangur í keppni orðinn markmið sem stefnt er að og þjálfunin miðast við. Lið 

sem og einstaklingar vinna til verðlauna. 
  

d) 17 til 19 ára. 

 Allir þjálfunarþættir séu teknir fyrir. 

 Auka þjálfunarálagið verulega. 

 Innleiða afrekshugsunarhátt hjá þeim sem stefna að þátttöku í keppnis- og 

afreksknattspyrnu. 

 Skapa möguleika fyrir þá sem vilja iðka knattspyrnu sem líkamsrækt og vegna 

félagsskaparins. 

 Æfingar séu alhliða og fjölþættar þannig að allir þjálfunarþættir séu teknir fyrir með tilliti 

til stöðu og hæfileika hvers einstaklings. 

 Val á milli íþróttagreina fari fram ef fyrir liggur áhugi til sérhæfingar. 

 Sérhæfð afreksþjálfun fari fram og æfingaálagið sé aukið verulega frá því sem áður var. 

 Unglingum sé gerð full grein fyrir hvaða hugarfar, álag og hæfileika þarf til að ná árangri í 

afreksknattspyrnu. 

 Öll félög geri greinarmun á afreksknattspyrnu eða knattspyrnu þar sem árangur í keppni er 

aðalmarkmiðið annars vegar og hins vegar knattspyrnu þar sem áhersla er lögð á 

líkamsrækt og félagsskapinn umfram árangur í keppni sem slíkri. 

 Keppni skal fara fram á félags-, héraðs-, landshluta- og landsvísu og erlendis. Árangur í 

keppni orðinn markmið sem stefnt er að og þjálfunin miðast við. Lið sem og einstaklingar 

vinna til verðlauna. 
 

Með stefnuyfirlýsingu þessari er aðildarfélögum KSÍ markaður rammi til að vinna eftir við 

þjálfun barna og unglinga en knattspyrnuhreyfingin stefnir ávallt að því að skapa 

kjöraðstæður fyrir börn og unglinga þannig að þau fái notið sín.  Jafnfram gerir 

stefnuyfirlýsing þessi ráð fyrir því að ekki sé gerður greinarmunur á aldursflokkaskiptingu hjá 

piltum og stúlkum. 

7.4 Viðauki 4 

*Fæðingardagar karlalandsliðsmanna Íslands  

 
Mynd 1: Fæðingarmánuðir leikmanna A-landsliðs karla hjá Íslandi 2008 

 

 

 
Mynd 2: Fæðingarmánuðir U-21 árs karla landsliðs Íslands 2008 

